
Konselhu di Justisa Anbiental (EJC)  
Reunion #8 

kuarta-feira, 8 di fevereru di 2023   
18:00 (inísiu atrazadu) 20:31 

Atas di Reunion 

Lokal di reunion: Webináriu na zoom y prezensial (Williams School Building, 108 Walnut St, 
Chelsea, MA, 02150)  

Dokumentus di reunion: Ajenda, Diapositivus, Kumentárius di Menbrus di Konselhu sobri EEA EJ 
Strategy 

Menbrus di konselhu prezenti:  

• Cheryll Holley (Remotu) 
• Ari Zorn (Remotu) 
• Caroline Hon (Remotu) 
• Melissa Ferretti (Remotu) 
• Lydia Lowe (Prezensial) 
• Patrisia Spence (Remotu) 
• Madeline Fraser Cook (Prezensial) 
• Kalila Barnett (Prezensial) 
• Namrita Kapur (Prezensial) 
• Rishi Reddi (Prezensial) 

Pesoal di Gabinete Ezekutivu di Enerjia y di Anbienti (AEA, Energy and Environmental Affairs) 
prezenti: 

• Rebecca Tepper, Sekretária di EEA (Prezensial) 

• Maria Hardiman, Diretora di Kumunikason (prezensial) 

• Rishi Reddi, Diretora di EJ y Prezidenti di EJC (Prezensial) 

• Carline Lemoine, Diretora Adjunta di EJ pa Koordenason di Partis Interesadu Xternu 
(Remotu) 

Reunion pa kumesa 18:00 foi adiadu 10-15 minutos pamodi difikuldadis técniku.  

Boas Vindas y Vizon Jeral di Lojístika di Reunion  

Rishi Reddi da boas-vindas pa painelistas y partisipantis. Kesil John aprezenta un vizon jeral di lojístika di 
reunion, inkluindu utilizason di área di perguntas y respostas (Q&A) y disponibilidadi di intérpretes.  

Aprezentason di Sekretáriu Tepper 

Rishi da boas-vindas pa sekretária Rebecca Tepper. Sekretária Tepper fazi se introduson pa públiku y pa 
EJC, dipos é da un vizon jeral di metas y objetivus di EJC. É tanben agradesi pa vereadores.  

Votason Nominal/Aprovason di atas di Reunion Anterior  

https://www.mass.gov/doc/2823-agenda-english/download
https://www.mass.gov/doc/2823-ej-meeting-8-slides-english/download
https://www.mass.gov/doc/2823-ej-meeting-8-council-member-comments-on-eea-ej-strategy-english/download
https://www.mass.gov/doc/2823-ej-meeting-8-council-member-comments-on-eea-ej-strategy-english/download

Rishi konduzi un votason nominal di menbrus di EJC.  Na inísiu di reunion, stevi prezenti sigintis 
konselheirus: Cheryll Holley, Ari Zorn, Caroline Hon, Melissa Ferretti, Lydia Lowe, Patricia Spence, 
Madeline Fraser Cook, Kalila Barnett, Namrita Kapur y Rishi Reddi.  

Rishi pidi feedback ou emendas pa ata di reunion di 13 di dezembru di 2022. Ninhun propostas ou kalker 
observason ou alterason foi propostu. 

Rishi abri palavra pa un moson di aprovason di ata. Lydia Lowe propoi aprovason. Madeline Fraser Cook 
sekunda moson. Rishi prosedi ku votason nominal. Kalila Barnett y Namrita Kapur ka vota pamodi és ka 
stava prezenti na reunion anterior. Tudu otus vereador prezenti aseita ata. Rishi observa ma reunion foi 
ku quórum ku dez menbrus prezenti y oitu menbrus vota pa aprova ata. 

Notísias 

Rishi anunsia ma períodu di kumentárius públiku pa Draft EJ Strategy ta sta abertu até 17 di fevereru y ki 
konselhu ta aseita kumentárius públiku di kureiu, e-mail y un inkéritu on-line. EJC tanben ten rekulhidu 
kumentárius públiku oral di seson di audison prezensial. Rishi anunsia ma sta ba ten un últimu seson di 
audison prezensial na 15 di fevereru na Chinatown, Boston (885 Washington St, Boston, MA).  

Aprezentason di Read Porter sobri Formason di Grupu di Trabadju y Konformidadi di 
Reunion Abertu 

Read Porter fazi se prezentason komu konselhera jeral interina di EEA. Read xplika ma, pamodi interese 
di EJC na avansa ku trabadju di konselhu fora di reunion formal, é sta partisipa pa fornesi informason pa 
menbrus di konselhu sobri modi ki ta kriadu Grupus di trabadju ki ta kunpri ku Lei di Reunion Abertu. 
Read elabora sobri Lei di Reunion Abertu, ki xtipula ma tudu reunion di un órgãu públiku devi ser Abertu 
pa públiku. Read elabora definison di "organismu públiku" y modi ké ta relasiona ku un subkumité. Read 
da izenplus fornesidu di subkumison. Read elabora sobri sima Grupus konstituídos voluntariamenti 
podem kumpri Lei di Reunion Abertu y da izenplus práticos di subkumison formal y Grupus di trabadju 
informal sob Lei di Reunion Abertu.  

Rezumu: Subkumison formal, dezignadu pa tudu EJC y konpostu pa kalker númeru di menbrus di EJC, 
devi kumpri Lei di Reunion Abertu. Grupus di trabadju informal, konstituídu pa menbrus ku menus-ki-
quórum di EJC y ki ta inklui menbrus ki ka é di EJC ki ka foi dezignadu pa EJC, ka mesti kumpri Lei di 
Reunion Abertu. 

Perguntas pa Read Porter sobri Formason di Grupu di Trabadju y Konformidadi ku 
Reunion Abertu 

Rishi Reddi: EJC podi ser divididu na Grupus ku menos menbru di ki un quórum pa diskuti prulemas (pur 
izenplu, métrikas, mapeamentu)? Un ou dos algen ta ser líder pa kada subGrupu, ou nu ta forma un 
subkumison di tres ou kuatru menbrus formal? SubGrupus/subkumités di EJC pudia aprezenta 
dokumentus di "averiguason" pa ajuda EJC formula un rekumendason formal di un xtratéjia di EJ pa 
EEA? 

Lydia Lowe: Seria mas efisienti entra na konversas di trabadju y trazi informason di volta. Xave é ma é ka 
é un desizon formal di nos grupu. É ka mesti ser limitadu pa menbrus di EJC; es tanben taba ten 
kapasidadi di aproveita rekursus di kumunidadi. 

Madeline Fraser Cook: Menus xtrutura formal ta fazi sentidu. Si nu avansa ku xtrutura di Grupu di 
trabadju, pesoas podi voluntaria na diferentis altura? 

Read Porter: Keli ta ser un atividadi voluntária. Keli ka ta kauzaba problema ku konformidadi ku Lei di 
Reunion Abertu. 

Kalila Barnett: Nu mesti skodji un opson? Un mesti xklaresi sobri forma di asosia Grupu di trabadju pa 
deliberason formal di EJC. 

Read Porter: Di un modu jeral, ta trazi informason di volta pa EJC ka konstitui un problema, ma podi 
parsi ma sta ser kriadu un subkumison si un Grupu externu sta fazi trabadju di un organismu públiku 
(EJC). 

Lydia Lowe: Grupu di trabadju podi pidi pa inskrevi pontus na ajenda? 

Read Porter fla ma keli ta ser bom.  

Namrita Kapur xklaresi ma Lei di Reunion Públiku ten objetivu di manti transparensia y nãu di toma 
desizon formal fora di EJC. 

Read Porter konkorda.  

Kalila Barnett pidi xklaresimentus sobri kriason di Grupus di trabadju. 

Lydia Lowe xklaresi ma menbrus di konselhu podi manifesta interese na tópikus, ma EJC ka podi dezigna 
menbrus ou konvoka quórum duranti reunion formal.  

Read Porter xklaresi ma bu ka podi envia un e-mail pa tudu EJC sobri quórum, ma so entri Grupus di 
trabadju, kazu kontráriu ta ser konsideradu un deliberason.  

Kalila Barnett: Un dezafiu, sima órgon públiku, seria pidi pa moradores pa gasta ses tempu y rekursu pa 
toma desizon. 

Madeline Fraser Cook pidi xklaresimentus sobri fornesimentu di rekumendason komu grupu di trabadju. 

Read Porter: Definison di organismu públiku ta refiri pa akonselhamentu ou pa formulason di 
rekumendason pa públiku. Pa evita kel situason li, Grupus di trabadju podi fornesi opson di prós y 
kontras di EJC ou konkluzon jeral dekurenti di apurason di faktus. EJC pudia diskuti un moson 
rekumendadu na un reunion ku bazi na informason fornesidu pa Grupus di trabadju.  

Rishi Reddi indika tenpu. Menbrus di konselhu konkorda na avansa, ta manti kes informason pa futuru 
tomada di desizon.  

Debati di EJC sobri Draft EEA EJ Strategy: Desizon sobri Kumentárius di EJC  

Rishi Reddi da informason sobri desizon di reunion di novembru y dezembru di siginti forma: Na reunion 
di novembru, EJC resebi projetu di xtratéjia di EJ pa revizon. Dipos di reunion di novembru, menbrus 
individual di konselhu manda pa funsionárius di EEA ses kumentárius pesoal sobri projetu di xtratéjia di 
EEA y funsionárius di EEA poi na un dokumentu tudu kumentárius. Reunion di dezembru di EJC dedika 
metade di tempu di reunion pa reseson y toma nota di kumentárius oral públiku di partis interesadu 
sobri projetu di xtratéjia di EJ, ki foi resebidu na ingles y xpanhol. Posteriormenti, pesoal di EEA prepara 
un dokumentu konsolidadu di observason ki inklui kumentárius di menbrus individual di EJC y 
kumentárius públiku di reunion di dezembru. Na reunion di 8 di fevereru, menbrus di EJC avansa ku 
revizon di dokumentu di kumentárius konsolidadu. 

Rishi Reddi propoi dizenvolvi un xtratéjia pa aborda númeru di kumentárius. Rishi propoi 2 opson pa 
reviza kumentárius: 1) reviza kumentárius ki ta iziji mas debati primeru y 2) diskuti métrikas di tópikus 
mas anplu abordadu na dokumentu di kumentárius y organizason jeral di xtratéjia di EJ.  

Namrita Kapur pidi pa xklaresi kronograma y prusesu pa revizon di kumentárius di EJC. 

Rishi Reddi xklaresi ma Gabinete di EJ di EEA y Sekretária Rebecca Tepper taba resebi kes kumentárius 
pa konsiderason.  

Namrita Kapur sujiri foka na métrikas di xtratéjia di EJ.  

https://www.mass.gov/doc/2823-ej-meeting-8-council-member-comments-on-eea-ej-strategy-english/download

Kalila Barnett: Kal ké papel di ajénsias na tratamentu di kes kumentárius? Modi ki diferentis ajénsias sta 
utiliza xtratéjia di EJ? 

Rishi Reddi: Xtratéjias di ajénsias ta varia txeu. Alguns ajénsias ten planus di implementason, otus ten 
kumité di EJ y otus ainda ka dizenvolvi un xtratéjia. Nu podia propoi pa ajénsias dizinvolvi planus di 
implementason.  

Kalila Barnett: Keli ta djudaba nos determina kantu tenpu pa gasta na kes kumentárius. Ajénsias na jeral 
mesti di ten planus di ezekuson simplifikadu.  

Rishi Reddi rekunhesi ideias aprezentadu na dokumentu di kumentárius y ses valor. Rishi sujiri reviza 
desizon di EJC di aprezenta un dokumentu konjuntu di EJC ku kumentárius sobri xtratéjia di EJ. Rishi 
tanben sujiri odja pa kumentárius mas kontroversu. É rekunhesi ma era mestedu un xtratéjia pa rezolvi 
elevadu númeru di kumentárius. 

Kalila Barnett pergunta kal kumentárius tinha diskordánsias.  

Rishi Reddi sujiri revizita kumentáriu 8 pa un debati sobri métrikas jeral.  

Menbrus di Konselhu rekunhesi ma kumentáriu 8 mesteba di mas debati.  

Caroline Hon sujiri revizita kumentárius ki menbrus di konselhu konkorda. 

Madeline Fraser Cook sekunda kumentárius agradável, undi so modifikason simples foi solisitadu.  

Rishi kumesa un konversa sobri kumentárius agradável. Kes observason akordadu ta ser inkluídu na 
dokumentu di revizon propostu pa EEA.  

Kumentáriu 2: Menbrus di konselhu konkorda na inklui kumentáriu 2  

Kumentáriu 3: Menbrus di konselhu konkorda na inklui kumentáriu 3. 

Kumentáriu 4: Menbrus di konselhu ignora Pergunta 4 pa posterior deliberason. 

Kumentáriu 5: Menbrus di konselhu konkorda na inklui kumentáriu 5.  

Madeline Fraser Cook observa ma un ta gostaba di xklaresi propózitu di matriz di ajénsia.  

Rishi Reddi xklaresi ma matriz identifika temas abordadu na tudu ajénsias. Menbrus di konselhu sujiri 
modifika kumentáriu 5 pa sujiri uzu di matriz pa adota uniformidadi/padronizason entri ajénsias. 

Kumentáriu 6: Menbrus di konselhu konkorda na inklui kumentáriu 6. 

Kumentáriu 7: Menbrus di konselhu konkorda na konsolida kumentárius 7 y 6. 

Kumentáriu 8: Menbrus di konselhu delibera y modifika kumentáriu 8 di siginti forma:  

Kalila Barnett: Rezultadu di justisa anbiental ki sta ser buskadu pa ajénsias ka sta kontidu na 
ajénsias mensionadu na kumentáriu, ma sin sobri otus ajénsias si sta alinhadu. 

Madeline Fraser Cook: Kumentáriu podi ser modifikadu ta adisiona pa frazi final di kumentáriu. 

Menbrus di konselhu konkorda na inklui kumentáriu 8.  

Kumentáriu 9: Menbrus di konselhu konkorda na inklui kumentáriu 9. 

Kumentáriu 10: Menbrus di konselhu delibera siginti: 

Rishi Reddi asinala kel kumentáriu inpurtanti y pergunta si EJC devi rekumenda EEA y ses 
ajénsias pa paga kumunidadis pas involvi na xtratéjia di EJ.  

Lydia Lowe sujiri ma kel kumentáriu ta iziji un debati mas aprofundadu. Ideia di fornesi rekursu 
monetáriu pa partisipantis podi tanben ten konsekuensias negativu a nível di sidadis.  

Namrita Kapur ta atxa ma segundu pontu di kumentáriu ta djuda aborda barreras pa 
partisipason na envolvi ku xtratéjia di EJ pa kumunidadis y ajénsias.  

Rishi Reddi pergunta si menbrus di konselhu sta interesadu na torna segundu pontu kumentáriu 
prinsipal.  

Kalila Barnett: Nos kumentáriu devi fala sobri envolvimentu di kumunidadi y fala ku nuances. Na 
termus di pagamentu pa menbrus di kumunidadi pa partisipa y otus prusesus di planejamentu, 
keli é un konversa ativu ki mesti ser fetu. Un ta gostaba di dezenvolvi segundu pontu di 
kumentáriu.  

Lydia Lowe: Nu devi inklui posibilidadi di bolsas monetáriu pa envolvimentu di kumunidadi. 

Kalila Barnett: Podia ser inpurtanti sabi pamodi ki kumentáriu foi txomadu, seja através di 
perxpetiva di un algen ou através di xtadu ta fornesi insentivus di prextason di kontas. Nu mesti 
sabi mas sobri prusesu di lisensiamentu, si nu konsidera pontu di vista di prusesus di stadu. 

Rishi Reddi aseita modifikason sujeridu pa menbrus di konselhu; menbrus di konselhu konkorda. 
Kumentáriu 10 foi modifikadu ta torna segundu pontu kumentáriu prinsipal, ta amplia xkopu di 
kumentáriu 10 pa prusesus di stadu y ta modifika redason. 

Kumentáriu 11: Menbrus di konselhu fazi un modifikason y konkorda na inklui kumentáriu 11. 

Kumentáriu 12: Menbrus di konselhu konkorda na inklui kumentáriu 12.  

Kumentáriu 13: Menbrus di konselhu delibera siginti: 

Rishi Reddi: Ten otus kumentárius di treinamentu na dokumentu di kumentárius ki ta sujiri ma 
treinamentus internu di ekipa é inpurtanti. Unta sujiri pa nu removi kel kumentáriu y pa nu 
konsolida ku otus kumentárius di treinamentu.  

Kalila Barnett: Keli podia ter sidu un di nhas kumentáriu. Nu katen forma di avalia kualidadi di 
kes treinamentu.  

EJC pasa pa Kumentáriu 29, otu kumentáriu sobri tema di treinamentus.  

Rishi Reddi sujiri ma tudu kumentáriu di treinamentu fosi inkluídu na frazi "treinamentu efikaz, 
signifikativu y relevanti é inpurtanti". 

Madeline Fraser Cook: formason devi ser obrigatóriu y inklui un explikason di motivu. 

Namrita Kapur ta prifiri kumentáriu 13 invez di 29.  

Menbrus di EJC konkorda na rekolhi tudu kumentárius di treinamentu na kumentáriu 13 ku un 
modifikason.  

Rishi Reddi sujiri konsolida restu di kumentárius ki ka foi enderesadu pa evita redundánsia y ajenda un 
reunion breve via Zoom pa analiza kumentárius konsolidadu. Tudu menbrus di konselhu konkorda. 
Menbrus di konselhu sta ben debati ainda kumentárius ki foi sujeridu pa ser retiradu.  

Rishi Reddi sujiri inklui tudu kumentáriu na dokumentu di revizon propostu pa EEA markadu "C" (inklui 
ku modifikason). Menbrus di konselhu sta ba partisipa di un reunion di un ora pa diskuti kumentárius 
kategorizadu "B" (removi kumentáriu) y akorda sobri kal kumentárius es ta removi y diskuti kumentárius 
sobri kal EJC ka kunsigi txiga un konsensu.  

Namrita Kapur xpresa preokupason ku perda di kumentárius. Namrita sujiri inkuadra kumentárius na 
tópikus y prioriza tópikus undi kumentárius ta inkuadra.  

Rishi Reddi: Nu kre konsentra na rezultadu ou rezultadu pa métrikas? Nu mesti klarifika kel keston pa 
ajénsias.  

Rishi sujiri foka na engajamentu di kumunidadi y na métrikas sima foku jeral di kumentárius. Rishi reitera 
ki prazu pa períodu di kumentárius sta abertu até dia 17 di fevereru, poren ten fleksibilidadi. Gabinete di 
EJ ta konsideraba kumentárius resebidu fora di períodu formal di kumentárius públikus.  

Projetu di Xtratéjia di EJ di EEA: Kumentárius Públiku  

Públiku envia perguntas y kumentárius tantu verbalmenti komu através di área di perguntas y respostas 
na Zoom. Kes siginti kumentáriu rezumidu di públiku ki foi resebidu verbalmenti: 

Paulina Casasola: Un ta ttrabadja komu organizador di justisa klimátika na Clean Water Action. 
Obrigadu, menbrus di konselhu, pa nhos tenpu. Mesa EJ ka sta partisipa di kel prusesu na solidariedadi 
ku GreenRoots sima krítika pa prusesu di reunion. Na futuru, taba ser inpurtanti ki EJC tivese un prusesu 
ekitativu y partisipativu. GreenRoots y Clean Water Action ta spera kontinua trabadja na xtreita 
kulaborason ku EEA di Masachusetts y EJC.  

Rishi Reddi expresa se deseju di kontinua ta trabadja na kulaborason ku GreenRoots y otus Organizason 
ku bazi na na kumunidadi. 

Namrita Kapur pidi kontextu relativamenti desizon ki leva GreenRoots a ka partisipa.  

Rishi Reddi: GreenRoots pa ajenda ser ajustadu pa akumoda kumentárius públiku na inísiu di reunion 
invez di ser na final. Di akordu ku Lei di Reunion Abertu, no publika ajenda, ki ka podi ser alteradu na 
prazu di 48 ora. Kandu kes reunion foi retiradu di formatu Zoom pa formatu prezensial, kumentárius sta 
na final di un xamada Zoom fazi sentidu. Na futuru, nu ta gostaba ki reunion prezensial tivese 
kumentárius na inísiu y na final. Keli ta permite ki públiku na jeral ta kumenta y tanben kumenta sobri 
asuntus xpesífiku abordadu pa konselhu. Asesibilidadi é un prioridadi pa kes enkontrus. Paulina, un ta 
agradeseu pa bu kumentáriu y oportunidadi di xpresa nha opinion sobri kel asuntu.  

Lydia Lowe: Na prósimu semana, nu ten un seson di xkuta prezensial na Chinatown. Un ta sugiri ka 
kunbina reunion di EJC ku seson di xkuta pa konsentra na apoiu di bazi y na envolvimentu di kumunidadi. 
Nu devi sertifika ma palavra é divulgadu sobri kes seson di xkuta. Komu pergunta pa Sekretária, modi ki 
bu ta djobe funson di EJC ta apoia pa bu trabadju na futuru?  

Kalila Barnett: Alen disu, projetus inpurtanti pa debate dentru di kumunidadis di EJ tanben ta fazi parti 
di dinámika. Pesoas ta sta interesadu na obi perxpetiva di EJC sobri temas.  

Sekretária Rebecca Tepper: Nu sta xinti keli konsuanti nu ta avansa y nu sta interesadu na kontribuison 
na kumunidadi. EEA ta pretende kulabora ku EJC inkuantu Grupu Konsultivu ku fleksibilidadi inkorporadu 
na prusesu. 

Rishi Reddi: EJC ten un mandatu xtatutáriu pa realiza alguns tarefas. Duranti reunion di EJC, nu devi ter 
en menti mandatu xtatutáriu. Nu entantu, nu sta interesadu na kontribuison di menbrus di kumunidadi y 
di bairus lokal ki nu ta vizita. É inpurtanti ki konselhu ta sta ligadu ku pesoas na terrenu. 

Lydia Lowe: Un ta konkorda.  

Rebecca Tepper: Kes reunion ka é substitutu audison Públiku y seson di auxkultason di prujetus 
individual. Kes reunion di EJC sta djunta ku kes otu reunion mestedu.  

Rishi Reddi: Komu parti di EJC, é necesáriu obi menbrus di kumunidadi, xpesialmenti kandu ten emoson 
y experiensias vividu envolvidu. Nu devi sta na linha di frenti di kel trabadju.  

Ari Zorn: Un ta asina kel ki Rishi fla. Komu Grupu koletivu, nu sta enkaregadu di aborda preokupason di 
EJ.  

Catherine Rodriguez: Un partisipa di alguns di kes reunion di Zoom y un ta gosta di ses asesibilidadi. 
Nunka bu ben pa sudeste di Massachusetts (Taunton, Massachusetts). Un ta mora na un zona di justisa 
anbiental ki ten un konjuntu abitasional pa gentis grandi defisienti. Nen tudu algen ta kunsigi sabi di kes 
reunion di Zoom y Taunton ta sta interesadu na un reunion prezensial.  

Rishi Reddi: pamodi nos konversas anterior, Taunton agora sta na lista pa un lokal di reunion prezensial.  

Kalila Barnett: Un sta kurioza sobri kapasidadi di fazi divulgason pa seson di xkuta pa reunion di EJC. Nos 
mekanismus atual é adekuadu? 

Lydia Lowe y Rishi Reddi: Nu ten ki fazi un midjor sensibilizason.  

Rishi Reddi: No podia uza redes sosial y postajens antikuadus. Nu ten mutu mas pa fazi ne termus di 
divulgason.  

Diretor di kumunikason di EEA pergunta si EJC é finansiadu. 

Rishi Reddi: Pa lei, EJC ka é finansiadu. 

Diretor di Komunikason di EEA: Nu podi xplora anúnsius di rádiu multikultural y kria listas di inprensa. 
Algu ki ta vale pena peskiza pa divulgason di EJC é kanal na ki kumunidadis multikultural sta prezentis, 
sima Grupus di WhatsApp y Grupus di Facebook.  

Patricia Spence: Txiga na sentrus senior y utiliza konhesimentu inxtitusional é inpurtanti.  

Lydia Lowe: É inpurtanti utiliza redes sosial étniku. Pur izenplu, xines ta uza WeChat y nu podi envia un 
kartaz na WeChat. Komu aparti, é inpurtanti ter interpretason kantones pa seson di audison na 
Chinatown.  

Zeus Silva: Ami é Zeus Smith, defensor di polítika na Charles River Water Association. Nos mesmu nu ten 
stadu ta trabadja ku linguas y na justisa anbiental. Utiliza redes ki nu ten vindu ta kultiva podi ser un bon 
forma di ajuda spadja palavra.  

Amanda McNeill: Pa xpandi ideia di networking ku organizason ku bazi na kumunidadi (CBOs), pesoas ku 
botas na txon ten dedu na pulsu di kuzé ki sta kuntisi, inkluindu sima ki ta levadu informason pa 
kumunidadis di forma efisienti y efikaz. Trabadja ku OCB ta ser tanben un selenti forma di kapasita CBOs 
ki sta tenta fazi trabadju na terenu. Pa prósimus pasus, obten un lista di kes organizason y envia un e-
mail podi ser un forma di divulga y garanti ma vozes di tudu gentis ta ser obidu.  

Rishi Reddi: Na EEA, nu ten un lista di organizason EJ ki nu ta uza kuazi diariamenti, ma é fika 
dezatualizadu. Txeu CBOs ki dja nu trabadja ku és fla ma djá-s sta ku falta di pesoal y txeu 
sobrekaregadu. Si nu pidi-s pas divulga palavra podi aumenta ses karga di trabadju, pur isu nu ta tenta 
sta sienti di keli. Nu sta fala modi ki ta dadu kumpensason di abilitason pa kandu kes CBO partisipam di 
prusesu di reunion di EJC. Nu devi ten en konta tempu pamodi kis alhen djas ten ses própriu trabadju pa 
fazi. Kes li é kuzas ki nu sta tenta diskubri, ki é prósimu pasu. Un grandi obrigadu pa bu kumentáriu. 

Madeline Fraser Cook: Keli ta relasiona ku kumentáriu ki nu diskuti antiriormenti, kumentáriu 10, y nu 
devi sentra organizason pa diskuti kumpensason pa ses trabadju.  

Rishi Reddi: Nu ten diskutidu ku Read Porter na forma di defini kes Grupus ki nu sta buska kumpensa. 

Kalila Barnett: Kel konversa li é inpurtanti pa konselhu inkunatu órgãu individual y na tudu EEA. Susesu 
di kes li xtratéjias ta depende di un partisipason signifikativu di públiku. Stadu mesti rekunhesi ma é 
mestidi kapasidadi adisional pa ajuda kunplementa kel trabadju, pa nu katen ki delega kel trabadju li pa 
grupus kumunitáriu. Stadu mesti partisipa di kel prusesu.  

Kristen Mello: Obrigadu tudu nhos pa nhos tenpu. Envolvimentu di kumunidadi ka mesti ser mas difísil 
ou mas karu du ki é mesti. Kandu bu entra na un kumunidadi, kes Grupus kumunitáriu ou xkolas sabi 
kuzé ki es devi xpesifikamenti fornesi pamodi ses experiensias vividu y partisipason na kumunidadi. EJC 
podi utiliza rekursus disponível pa realiza ason di sensibilizason. Katen nesesidadi di reinventa roda.  

 
Perguntas resebidu através di área di perguntas y respostas di Zoom  

# Pergunta Nomi di 
Kestionanti Resposta 

Nomi di 
Responde

nti 

1 

Diskulpa nha atrazadu – un gravason di 
reunion ta ser kumpartilhadu ku 
partisipantis? 

Partisipanti 
anónimu 

Sim, gravason ta sta publikadu na 
website di konselhu di EJ: 
https://www.mass.gov/orgs/envir
onmental-justice-
council/events?_page=1  

N/A 

2 

Un fui kestionadu pa Kumité di Ason 
Sosial y Anbiental (SEAC) di Unitarian 
Universalist Fellowship of Falmouth 
(UUFF) si Massachusetts Department of 
Environmental Protection’s (MassDEP's) 
Title V Septic System/Watershed Permit 
ten un kumponenti EJ, desdi ki kel 
programa sta ba kusta sidadis di Cape 
Cod/distritus akuátiku pa gasta US$ 3-7 
bilhon na prósimus 20-30 anus. SEAC kre 
organiza un programa sobri proposta di 
MasDEP y ten preokupason ku EJ sima 
kumunidadi di fé. 

David Dow 
 
ddow420@co
mcast.net  

Un pesoa ki bu podi kre kontata é 
Deneen Simpson, Diretor di Justisa 
Anbiental di MasDEP. É podi djudo-
u ku keli, bu e-mail sta na site di EJ 
y un podi mando-u se informason 
pa bu entra na kontatu diretamenti 
ku el. 

Rishi 
Reddi 

3 

Boston Globe di últimu domingu tinha un 
anúnsiu patrosinadu pa organizason nãu-
governamental anbiental ta pidi ason 
kontra "poluison por nitrojéniu" di 
sistemas séptiku, ki kria problemas di 
kualidadi di água y perda di habitat 
marinhu na baía inpaktadu di Cape Cod. 
Falmouth, undi un ta vivu, ten 14 baías 
sensível pa nitrojéniu ki ten desde lagoas 
interior pa baías kosteru ki sta ligadu pa 
un kumbinason di riu ku águas 
subterániu. Asim, poluison 
pa nutrientis ta inklui nitrojéniu y fósforu. 

David Dow N/A 
 

https://www.mass.gov/orgs/environmental-justice-council/events?_page=1
https://www.mass.gov/orgs/environmental-justice-council/events?_page=1
https://www.mass.gov/orgs/environmental-justice-council/events?_page=1
mailto:ddow420@comcast.net
mailto:ddow420@comcast.net

# Pergunta Nomi di 
Kestionanti Resposta 

Nomi di 
Responde

nti 

4 

Kal tipu di ajénsias sta inplementa ideias 
y orientason di kel dokumentu? 

Grace 
Sprague 
 
gsprague@un
e.edu  

Dokumentu di matriz di ajénsia ta 
pertensi pa tudu ses ajénsias di 
EEA ki ta superviziona agrikultura, 
enerjia, anbienti y klima. Xtratéjia 
sta ba orineta 4 gabinetis internu 
di EEA: Office of Technical 
Assistance, Massachusetts 
Environmental Policy Act Office, 
Massachusetts Office of Coastal 
Zone Management, y nos trabadju 
klimátiku atravez di programa di 
Municipal Vulnerable 
Preparedness. Alen di keli, é sta ba 
orienta 2 entidadi xternu: 
Massachusetts Clean Energy 
Center y Massachusetts Water 
Resources Authority. 

Rishi 
Reddi 

5 

Kal ké alguns izenplus di otus ason ki podi 
ser insentivadu, sima fladu na 
kumentáriu 10? 

Grace 
Sprague 

Lydia Lowe: Un ta atxa ma nu 
diskutil mas sima eliminason di 
bareras di ki kriason di insentivus. 
Rishi Reddi: Lisensiamentu, 
lokalizason, finansiamentu di 
subsídius, aplikason, planejamentu 
y regulamentus ta fazi parti di 
prusesus di stadu pa kria 
insentivus. 

Lydia 
Lowe y 
Rishi 
Reddi 

6 

Si Lawrence ka sta na bu lista di vizita, é 
ten ki sta. É? 

Dennis 
Richards 
 
dennisar@gm
ail.com  

É sta na nos lista. Rishi 
Reddi 

7 
UUFF SEAC sta engajadu ku Rede 
Anbiental di Kumunidadi di Fé di Cape 
Cod Climate Change Collaborative y sta 

David Dow N/A 
 

mailto:gsprague@une.edu
mailto:gsprague@une.edu
mailto:dennisar@gmail.com
mailto:dennisar@gmail.com

# Pergunta Nomi di 
Kestionanti Resposta 

Nomi di 
Responde

nti 

interaje ku tribu Mashpee Wampanoag 
sobri preokupason lokal na Waquoit Bay 
Watershed. 

8 

Otu abordajen pa divulga seson di xkuta y 
oportunidadis di partisipa di kel prusesu é 
entra na kontatu diretamenti ku 
organizason ku bazi na kumunidadi 
(CBOs). Txeu vez, es sabi midjor forma di 
alkansa menbrus di kumunidadi y 
mobilizá-s. Un ta atxa ma envolvi CBOs 
tanben ta kapasita kumunidadis. 

Amanda 
McNeill 
 
amanda.mcne
ill@mass.gov  

N/A  
 

9 

Salem sta na bu lista? Nu ta gostaba txeu 
ki bu binha y nu ta pid nha 
respeitozamenti pa abri kumentárius 
públiku na inísiu. Keli é di Pat Gozemba, 
koprezidenti di Salem Alliance for the 
Environment. SAFE sta ba djuda divulga 
reunion. 

Pat Gozemba 
 
pgozemba@g
mail.com  

É sta gosi na nos lista. Pur favor, 
manda bu informason di kontatu 
pa nu podi entra en kontatu ku bu. 

Rishi 
Reddi 

10 

Un ta gostaba di djuga Gloucester na 
ringue sima un posível lokal di enkontru. 
Bairus di EJ di Gloucester é inpurtanti 
rejionalmenti pa Cape Ann na termus di 
fornesimentu di abitason y sirvisus pa 
kumunidadis di EJ. Un ta fika filiz sin 
konsigi djudo-u di algun manera kin podi. 
Obrigadu pa nhos trabadju. 

Gemma 
Wilkens 
 
gwilkens@glo
ucester-
ma.gov  

Pur favor, pois bus informason di 
kontatu na chat pa nu podi entra 
en kontatu ku bu. 

Rishi 
Reddi 

11 Pgozemba@gmail.com 978-744-9141 Pat Gozemba  N/A 
 

12 SalemSAFE@gmail.com Pat Gozemba  N/A 
 

13 

Chat sta dezativadu pa mim, ma nhas 
informason di kontatu sta li pa 
posivelmenti ospeda un reunion na 
Gloucester. Gemma Wilkens 
gwilkens@gloucester-ma.gov. Obrigadu 
otu bez! 

Gemma 
Wilkens 

N/A 
 

14 

Sertifika ma SAFE (Salem Alliance for the 
Environment) sta na bu lista di EJ. Entra 
en kontatu ku nos via 
SalemSAFE@gmail.com. 

Pat Gozemba N/A 
 

mailto:amanda.mcneill@mass.gov
mailto:amanda.mcneill@mass.gov
mailto:pgozemba@gmail.com
mailto:pgozemba@gmail.com
mailto:gwilkens@gloucester-ma.gov
mailto:gwilkens@gloucester-ma.gov
mailto:gwilkens@gloucester-ma.gov
mailto:pgozemba@gmail.com
mailto:SalemSAFE@gmail.com
mailto:gwilkens@gloucester-ma.gov
mailto:SalemSAFE@gmail.com

# Pergunta Nomi di 
Kestionanti Resposta 

Nomi di 
Responde

nti 

15 

Un ta mora na Andover. EJC ten algun 
sujeston sobri sima ki kumunidadis ki ka é 
EJ devi trabadja formalmenti ku 
populason di EJ na kumunidadis prósimu 
pa ajuda region prepara pa inpaktu di 
kolapsu klimátiku y ekulójiku? Xtratéjia di 
EJ podi inkorpora kel konseitu sima parti 
formal di dokumentu kandu é for 
revizadu? 

Dennis 
Richards 
 
dennisar@gm
ail.com  

Obrigadu pa kel kumentáriu y pa 
levanta un bom pontu. Tanben nu 
sta sienti di txeu lugares na stadu 
undi populason di EJ sta un 
enorme parsela di forsa di trabadju 
na populason ki ka é di EJ. Nu 
mesti dizenvolvi xtratéjias pa da 
resposta pa kes preokupason.  

Rishi 
Reddi 

16 

Keli é primeru vez kin kunsigi partisipa na 
kel inkontru y un fika realmenti 
inpresionadu ku kumentárius y debatis 
kin obi. Amin kre so agradesi Rishi y 
menbrus di konselhu pa ses sinseridadi y 
xforsu jenuínu ki es ten fetu pa fazi kel 
trabadju inpurtanti! 

Pallavi Mande 
 
pallavi.km@g
mail.com  

N/A 
 

  

Prósimus Pasu y Adiamentu  

Rishi Reddi pidi adiamentu. Namrita Kapur da moson y Lydia Lowe sekunda. Votason nominal foi fetu y 
menbrus di EJC konkorda na adia. Reunion suspensu 20h31. 

mailto:dennisar@gmail.com
mailto:dennisar@gmail.com
mailto:pallavi.km@gmail.com
mailto:pallavi.km@gmail.com

